
sþ. 342. Fyrirspurnir. [139. mál]
I. Til ríkisstjórnarinnar um niðurgreiðslu á vöruverði.

Frá Halldóri E. Sigurðssyni og Ásgeiri Bjarnasyni.

1. Hvaða vörutegundir eru nú greiddar niður, og hve miklu nemur niður-
greiðslan á hverri vörutegund, miðað við kg eða lítra?

2. Hvað er áætlað, að niðurgreiðsla á hverri vörutegund nemi miklu samtals á
yfirstandandi ári?

II. Til félagsmálaraðherra um framlag til byggingarsjóðs ríkisins.

Frá Ingvari Gíslasyni.

Hvenær má vænta framlags þess til byggingarsjóðs ríkisins, sem ríkis-
stjórnin tilkynnti 21. febr. s. 1. að hún mundi útvega sjóðnum til útlána?

III. Til fjármálaráðherra um vörukaupalán i Bandaríkjunum.

Frá Eysteini Jónssyni.

1. Hverju nemur nú samtals andvirði þeirra vara, sem keyptar hafa verið frá
Bandaríkjunum samkvæmt sérstökum vörukaupasamningum .(P. L. 480)?

2. Hve mikið af andvirðinu verður til útlána í landinu, og hve miklu hefur
þegar verið ráðstafað og til hvaða framkvæmda?

3. Hve miklar vörukaupaheimildir eru ónotaðar, og hve mikið lánsfé fellur til
samkvæmt þeim? Hefur ríkisstjórnin gert áætlanir um, hvernig því lánsfé
verði varið?

IV. Til fjármálaráðherra um lántöku í Bandaríkjunum.

Frá Eysteini Jónssyni.

Hve mikið af 6 millj. dollara láninu í Bandaríkjunum hefur nú verið tekið
og notað, og hverju nemur sá hluti lánsins í íslenzkum krónum?

V. Til viðskiptamálaráðherra um reikninga ríkisins í Seðlabankanum.

Frá Eysteini Jónssyni.

Hvernig standa reikningar ríkisins við Seðlabankann, þegar viðskiptin
samkvæmt efnahagslöggjöfinni hafa verið gerð upp?

VI. Til víðsldptamálaráðherra um lán út á afurðir.

Frá Eysteini Jónssyni.

Hvaða reglur um lán út á landbúnaðarafurðir og sjávarafurðir hafa nú ver-
ið settar, og að hvaða leyti eru þær frábrugðnar þeim, sem giltu fyrir gengis-
breytinguna? -



VII. Til ríkisstjórnarinnar um sérstakar ráðstafanir eða fyrirætlanir í efnahagsmál-
um sjávarútvegsins.

Frá Gísla Guðmundssyni og Sigurvin Einarssyni.

1. Hefur ríkisstjórnin nú eftir áramótin tekið ákvörðun um að auka upp-
bætur á sjávarafurðir ársins 1959 eða rekstrarstyrki til útgerðar á því
ári, og ef svo er, hve mikið?

2. Hvað ætlar ríkisstjórnin að gera til að bæta úr erfiðleikum við sjávar-
síðuna vegna niðurfalls sérbóta á einstakar fisktegundir, smáfisk og fisk
veiddan á vissum tímum árs?

3. Ætlar ríkisstjórnin að beita sér fyrir ráðstöfunum til að létta undir með
þeim, sem eiga fiskiskip í smíðum erlendis eða skulda verulegan hluta af
andvirði fiskiskipa í erlendum gjaldeyri?

VIII. Til ríkisstjórnarinnar um lánsfjármál stofnlánasjóða Búnaðarbankans.

Frá Ásgeiri Bjarnasyni og Páli Þorsteinssyni.

1. Hefur byggingarsjóði sveitabæja verið útvegað fjármagn til útlána á þessu
ári, og ef svo er,hvemikið?

2. Hvenær verða afgreidd lán úr sjóðnum út á íbúðarhús þeirra bænda, sem
samkvæmt reglum bankans gátu fengið fyrstu útborgun lána á árinu 1959,
en hafa ekki fengið hana enn þá?

3. Verður veðdeild Búnaðarbankans útvegað fjármagn til útlána á þessu
ári, og ef svo er, hve mikið?

4. Hafa verið gerðar ráðstafanir til þess, að ræktunarsjóður geti veitt lán
út á þær framkvæmdir ársins 1959, sem enn hafa ekki verið veitt lán
út á, og út á framkvæmdir ársins 1960?

IX. Til heilbrigðismálaráðherra um framkvæmd laga nr. 36 4. apríl 1956, um
breyting á sjúkrahúsalögum, nr. 9331. des. 1953.

Frá' Daníel Ágústínussyni.

Hvað líður framkvæmd 2. efnismálsliðar 1. gr. laga nr. 364. apríl 1956,
um breyting á sjúkrahúsalögum, nr. 93 31. des. 1953?


